D. Xabier Toba Girón, en nome proprio e en representación do Grupo Municipal do 

BNG apresenta para o seu debate en Pleno e aprobación posterior si procede a

seguinte moción:

Exposición de motivos:

A Subxerencia Territorial do Catastro de Vigo, en aplicación da lexislación vixente, ten posto en marcha nos ultimos meses a redacción dunha Ponéncia de valores catastrais complementaria.

Como se sabe, as ponencias de valor vixentes no Concello de Vigo,foron aprobadas polo Consello Territorial da Propiedade Inmobiliaria de Vigo en sesións celebradas nos anos 1984, 1986, 1987, 1988 e 1989. Nelas recolleronse os valores, índices e critérios de valoración en orde a obter o valor catastral dos bens calificados tributariamente de natureza urbana.

Por outra banda, o documento urbanistico vixente no Concello de Vigo, elaborado no ano 1993, trouxo consigo que determinadas zonas da cidade, sofriran un cambeo de calificación urbanistica, convertindose a efectos fiscais en solos de natureza bana. 

Sen dúbida a redacción da ponencia complementaria está plenamente xustificada.Agora ben, o desenvolvemento do Planeamento secundario derivado do Plan Xeral actualmente vixente, ten sido irregular; dando lugar a que áreas definidas como Solo Urbano Non Consolidado, e pendentes xa que logo de elaboración de Plan Especial,  outras áreas definidas como Solo Urbanizable, que precisan para o seu desenrolo da formulación e aprobación dun Plan Parcial, non foron obxecto de ningunha das formulacións urbanisticas denantes citadas, provocando a imposibilidade para os cidadans afectados de efectivizar os seus dereitos urbanisticos.

Resulta evidente que baixo as anteriores circunstancias, compre adoptar as medidas precisas para que a aplicación de dita Ponencia Complementaria, plenamente xustificada en exercicio do principio de equidade tributaria, non provoque situacións de trainxusto en razón das situacións denantes expresadas.

Como a presente Ponencia redactase de acordo coas normas das Ponencias do ano 1989 ás que complementa, e de conformidade coas Normas Tecnicas contidas nas Ordes Ministeriais de 3 de xullo de 1986 propoñemos ao Pleno da Corporación a adopción do seguinte

ACORDO

O Pleno da Corporación do Concello de Vigo, en relación coa Ponencia Complementaria de valores catastrais posta en marcha pola Subxerencia Territorial do Catastro de Vigo, en relación coa determinación dos novos valores, acorda impulsar a aplicación dos seguintes índices correctores:

1.- Para o caso de Solos Urbanos en ámbitos sometidos a suspensión de licencias ou ámbito nos que non se teña formulado e aprobado o correspondente Plan Especial aplicarase o coeficiente H de "ineficabilidade temporal" (valor 0,6).

2.-No caso dos ámbitos de Solo Urbanizable que non teñan formulado e aprobado o correspondente Plan Parcial, aplicarase o coeficiente P de "fincas afectadas por situacións especiais" (valor 0,8).

